
Teagascóir Oideachas Aosach – Cur síos ar an bpost
Freagrach go díreach don: Comhordaitheoir Cláir/Éascaitheoir d’Oideachas Pobail/Eagraí Litearthachta d’Aosaigh/Oifigeach d’Oideachas Aosach, nó aon duine eile ceaptha mar a chinneann an Príomhfheidhmeannach.
1.
Teagmháil agus Comhoibriú
Oibreoidh an teagascóir as lámha a chéile agus comhoibreoidh sé nó sí leo seo a leanas:

· An Comhordaitheoir Cláir/Áisitheoir Oideachais Pobail/Oifigeach Oideachas Aosach;
Príomhfheidhmeannach agus Bainistíocht Shinsearach Bhord Oideachais agus Oiliúna na Gaillimhe agus Ros Comáin (GRETB);
· baill foirne eile;
· baill foirne na seirbhíse tacaíochta agus comhairle de chuid na Roinne Oideachais;
· eagraíochtaí agus líonraí atá ábhartha do speisialachas/ábhar an teagascóra;
· an pobal áitiúil.

2.
Creat Beartais agus Dlí
Oibreoidh an teagascóir laistigh de chreat Reachtaíochta Náisiúnta, lena n-áirítear, inter alia, iad seo a leanas:

a) An tAcht um Boird Oideachais agus Oiliúna, 2013

b) An tAcht Oideachais, 1998

c) An tAcht Oideachais (Leas), 2000

d) Acht na gCáilíochtaí (Oideachas agus Oiliúint), 1999

e) An tAcht um Chomhairle Mhúinteoireachta, 2001
f) An tAcht um Oideachas do Dhaoine a bhfuil Riachtanais Speisialta Oideachais Acu, 2004

g) Beartais agus Treoirlínte maidir le Curaclam agus Seirbhís Oideachas Aosach
h) Beartais agus nósanna imeachta arna nglacadh ag Bord Oideachais agus Oiliúna na Gaillimhe agus Ros Comáin (GRETB).

3.
Dualgais agus Freagrachtaí
Éilíonn an teagasc gairmiúil agus dualgais eile gach a leanas: 

· Cuirfidh an Teagascóir teagasc ar fáil sa réimse ábhar siollabais/ábhar modúil chun sástacht an Chomhordaitheora Cláir/an Éascaitheora Oideachas Pobail/ an Eagraí Litearthachta d’Aosaigh/an Oifigigh d’Oideachas Aosach agus de réir rialacha agus rialachán na Roinne Oideachais, agus SOLAS. Tascanna a leagann síos do mhic léinn, le cur i gcrích san Ionad agus in áiteanna eile. 
· Ullmhúchán a dhéanamh ar chúrsaí, scéimeanna oibre, uirlisí measúnaithe agus ceachtanna indibhidiúla atá feiliúnach do riachtanais, spéiseanna, taithí agus eolais reatha na bhfoghlaimeoirí sa rang;
· Beifear ag súil go mbeidh teagascóirí i láthair ag am réasúnta roimh thús an ranga ionas go mbeifear in ann tús a chur leis an rang ag an am atá sceidealta. Déanfaidh siad taifeadadh ar a dtinreamh ar cibé córas atá leagtha amach lena aghaidh. Beidh teagascóir ar bith a thagann isteach deireanach dlite a luach saothair a fhorghéilleadh go hiomlán nó i bpáirt.  Beidh feidhm ag an riail chéanna i gcás iad siúd a fhágann luath;
· Anuas ar an obair ranga, éilítear ar an teagascóir na dualgais eile a comhlíonadh a bhaineann le bainistíocht chuí an ranga agus le measúnú/meastóireacht a dhéanamh ar dhul chun cinn an ranga de réir mar a theastaíonn ó am go chéile: cuimsíonn na híocaíochtaí a dhéantar do na huaireanta teagmhála sa seomra ranga na dualgais theagmhasacha sin;
· Saothar daltaí a mharcáil agus a mheas, agus a ndul chun cinn agus a gcuid gnóthachtálacha a thaifeadadh sa seomra ranga féin agus taobh amuigh de;
· Gach measúnu agus meastóireacht atá riachtanach chun cáilíochtaí QQI a sheachadadh a dhéanamh;
· Páirt a ghlacadh sa phróiseas pleanála clár maidir le beartas agus aidhmeanna, agus in athbhreithniú treoirlínte;
· Meastóireachtaí ó bhéil agus scríofa agus teistiméireachtaí a sholáthar taobh istigh agus taobh amuigh den seomra ranga i ndáil le forbairt agus foghlaim daltaí aonair agus grúpaí daltaí;
· Measúnú agus athbhreithniú a dhéanamh ar do mhodhanna teagaisc féin, ar d’ábhar agus scéimeanna oibre, agus athruithe a dhéanamh mar is cuí ar bhonn aonair nó i gcomhpháirt leis an gComhordaitheoir Cláir/Áisitheoir Oideachais Pobail/Oifigeach Oideachas Aosach agus/nó Cigireacht na Roinne Oideachais agus Scileanna;
· Coinneáil suas chun dáta le smaointeoireacht agus cleachtais reatha san earnáil oideachais, trí staidéar agus freastal ar Chúrsaí, Ceardlanna agus cruinnithe;
· A bheith freagrach as réadmhaoin agus trealamh GRETB a bhfuiltear i gceannas orthu agus maoirseacht a dhéanamh ar phacáil agus díphacáil an trealaimh sin agus é á iompar ó ionad amháin go hionad eile;
· Nuair nach bhfuil teagascóir in ann freastal ar a rang, ba cheart dó/di an Comhordaitheoir Cláir/Áisitheoir Oideachas Pobail/Oifigeach d’Oideachas Aosach a chur ar an eolas a luaithe agus is féidir; agus
· Orduithe dlíthiúla Bhord Oideachais agus Oiliúna na Gaillimhe agus Ros Comáin agus a Phíomhfheidhmeannach a chomhlíonadh, mar aon le rialacha agus riachtanais an Aire Oideachais.
Sonraíocht faoin bPearsa:

· Ba bhuntáisteach cáilíocht ag Leibhéal 7 ar an gCreat Náisiúnta Cáilíochtaí [NFQ] nó a comhionann nó níos airde i ndisciplín(í) ábhartha, ar cóimhéid leis an ról seo agus leis an Earnáil Breisoideachais agus Oiliúna [FET];

· Taithí mhúinteoireachta/oiliúna;

· Scileanna maithe eagrúcháin, cumarsáide agus idirphearsanta agus ardleibhéal tionscnaimh;
· Sárscileanna Teicneolaíochta Faisnéise agus Cumarsáide (TFC) agus riaracháin; agus

· Inniúlacht le dualgais an phoist a chomhlíonadh go héifeachtach trí mheán na Gaeilge.

Inniúlachtaí:

Éileofar ar an té a cheapfar don phost thuasluaite fianaise a thaispeáint go bhfuil na hinniúlachtaí seo a leanas acu:

· Saineolas agus Féinfhorbairt;
· Cumas Múinteoireachta/Teagaisc/Oiliúna;
· Cumas sainiúil cur le riachtanais na Seirbhísí Breisoideachais agus Oiliúna trí chéile;
· Torthaí a Bhainistiú agus a Sheachadadh;
· Forbairt Phroifisiúnta;

· Scileanna riaracháin, coinneáil taifead agus measúnaithe.

Nós Imeachta Iarratais: 

Is gá forim iarratais chomhlánaithe a chur isteach ar line roimh lae 4.00, Dé hAoine, 22 Deireadh Fómhair 2021.

